
Apakah kegunaan Antihist Syrup 

Antihist Syrup digunakan untuk 

merawat masalah yang disebabkan oleh 

alahan, seperti demam alergi, kulit 

gatal, bengkak, alahan makanan, tindak 

balas terhadap ubat atau gigitan 

serangga.  

 

Bagaimana Antihist Syrup berfungsi 

Antihist Syrup mengandungi bahan 

aktif chlorpheniramine maleate. 

Chlorpheniramine adalah antihistamin, 

yang menyekat tindakan histamin 

dalam badan dan melegakan bengkak, 

gatal-gatal, penghasilan lendir, dan 

gejala alergi yang lain. 

 

Sebelum mengambil Antihist Syrup  

Anda tidak boleh memberikan ubat ini 

kepada kanak-kanak di bawah umur 2 

tahun. Bagi kanak-kanak berusia antara 

2 hingga 6 tahun, ubat ini perlu 

digunakan dengan berhati-hati dan 

mengikut nasihat yang diberikan oleh 

doktor atau ahli farmasi. 

-Bila tidak boleh mengambil 

Jangan mengambil ubat ini jika: 

 anda mempunyai alahan terhadap 

chlorpheniramine atau mana-mana 

bahan lain yang terkandung dalam 

ubat ini (disenaraikan dalam 

Maklumat lanjut)  

 anda sedang mengambil, atau telah 

mengambil dalam dua minggu yang 

lalu, ubat untuk kemurungan yang 

dipanggil Monoamine oxidase 

inhibitors (MAOIs). 

-Sebelum mula mengambil 

Mengandung dan menyusu 

Dapatkan nasihat doktor atau ahli 

farmasi jika anda mengandung, 

merancang untuk mengandung atau 

sedang menyusukan anak sebelum 

menggunakan sebarang ubat. 

 

Chlorpheniramine mungkin 

dirembeskan ke dalam susu ibu dan 

memberi kesan kepada bayi. Doktor 

anda akan membincangkan kebaikan 

dan keburukan menyusukan anak 

semasa anda sedang mengambil 

Antihist Syrup. 

 

-Mengambil ubat-ubatan lain 

Sebelum anda mengambil ubat  ini, 

pastikan bahawa anda memberitahu ahli 

farmasi atau doktor anda tentang 

sebarang ubat-ubatan lain yang anda 

mungkin gunakan pada masa yang 

sama, terutamanya seperti yang berikut: 

 ubat untuk membantu anda berehat 

(hipnotik atau anxiolytics) 

 Phenytoin ((ubat sawan)) 

Jika anda tidak pasti tentang interaksi 

dengan mana-mana ubat-ubatan lain, 

rujuk kepada ahli farmasi anda. Ini 

termasuk ubat-ubatan yang ditetapkan 

oleh doktor dan ubat yang anda telah 

beli untuk anak anda, termasuk ubat-

ubat herba dan homeopati. 

Cara menggunakan Antihist Syrup  

-Berapa banyak harus diambil 

Dewasa, dan kanak-kanak berumur 

lebih dari 12 tahun: 

5 ml, perlu diambil tiga atau empat kali 

sehari 

 

Kanak-kanak 6-12 tahun: 

2.5 hingga 5 ml, perlu diambil tiga atau 

empat kali sehari 

 

Kanak-kanak 2-5 tahun: 

1.25 hingga 2.5 ml, perlu diambil tiga 

atau empat kali sehari 

 

-Bila perlu diambil 

Untuk diambil 3 atau 4 kali sehari 

seperti yang diarahkan oleh doktor atau 

ahli farmasi anda. 

 

-Berapa lama perlu diambil 

Gunakan Antihist Syrup untuk tempoh 

yang disyorkan oleh doktor. Jika 

simptom tidak hilang, berbincang 

dengan doktor atau ahli farmasi anda. 

 

-Jika terlupa mengambil 

Rujuk kepada doktor atau ahli farmasi 

anda tentang apa yang perlu dilakukan 

jika anda terlupa menggunakan ubat ini.  

 

Ambil dos yang tertinggal  sebaik 

sahaja anda teringat. Sekiranya sudah 

hampir masa untuk dos seterusnya, 

abaikan dos yang tertinggal dan 

kemudian teruskan mengambil ubat 

mengikut jadual seperti biasa. Jangan 

ambil dos berganda untuk 

menggantikan dos yang tertinggal.  

 

-Jika mengambil berlebihan (terlebih 

dos) 

Hubungi doktor anda dengan segera 

atau pergi ke Jabatan Kecemasan 

hospital terdekat anda, jika anda atau 

orang lain mungkin mengambil terlalu 

banyak ubat ini. Lakukan ini walaupun 

tiada tanda-tanda ketidakselesaan atau 

keracunan. Anda mungkin memerlukan 

rawatan perubatan segera. 

 

Mengambil terlalu banyak ubat ini 

boleh menyebabkan anda mengalami 

sawan, kesukaran bernafas dan tekanan 

darah rendah. 

 

Semasa menggunakan Antihist Syrup  

-Perkara yang perlu dilakukan 

Gunakan ubat anda betul-betul seperti 

yang diarahkan oleh doktor anda. 

 

Beritahu semua doktor, doktor gigi dan 

ahli farmasi yang merawat anda bahawa 

anda sedang menggunakan Antihist 

Syrup 

 

Beritahu doktor anda dengan segera jika 

anda hamil semasa menggunakan ubat 

ini. 

 

-Perkara yang tidak boleh dilakukan 

Jangan berhenti menggunakan ubat 

kecuali dinasihatkan oleh doktor anda. 

Jangan gunakan sebarang ubat baru 

tanpa berbincang dengan doktor atau 

ahli farmasi anda. 

 

Jangan berikan Antihist Syrup kepada 

orang lain, walaupun mereka 

mempunyai simptom atau keadaan yang 

sama seperti anda. 

 

-Perkara yang perlu diberi perhatian 

Jika anda mempunyai intolerans kepada 

gula, jangan ambil ubat ini, melainkan 

jika doktor anda membenarkan anda 

untuk berbuat demikian. Ubat ini 

mengandungi gula proses. 

 

Memandu dan menggunakan mesin 

Ubat ini boleh menyebabkan rasa 

mengantuk. Jika terjejas, jangan 

memandu atau mengendalikan mesin. 

 

Jangan ambil ubat ini bersama alkohol 

atau ubat penenang lain. 

 

Kesan-kesan sampingan 

Seperti semua ubat-ubatan, Antihist 

Syrup boleh menyebabkan kesan 

sampingan, walaupun tidak semua 

orang mendapat kesan tersebut. 

 

Jumpa doktor atau ahli farmasi anda 

dengan segera jika anda mengalami 

sebarang kesan sampingan selepas 

menggunakan ubat ini. 

 

Kesan sampingan yang mungkin 

termasuk: 

- mengantuk 

- pening 

 

Anda boleh melaporkan sebarang 

kesan sampingan atau kesan advers 

ubat kepada Pusat Pemantauan Kesan 

Advers Ubat Kebangsaan melalui 

laman web npra.gov.my [Consumers 

       Reporting Side Effects to 

Medicines (ConSERF) or Vaccines 

(AEFI)]. 

 

Cara penyimpanan dan pelupusan 

Antihist Syrup  

- Penyimpanan 

Simpan di bawah suhu 30°C 

Pastikan bekas tertutup rapat 

Lindungi daripada cahaya 

 

- Pelupusan 

Ubat tidak boleh dibuang 

melalui sisa air atau sisa isi rumah. 

Tanya ahli farmasi anda bagaimana 

untuk melupuskan ubat-ubatan yang 

tidak lagi diperlukan. Langkah-langkah 

ini akan membantu untuk melindungi 

alam sekitar. 

 

Maklumat lanjut 

-Rupa dan warna produk 

Cecair jernih berwarna jingga 

 

-Bahan-bahan kandungan 

- Bahan aktif  

chlorpheniramine maleate 

 

- Bahan tidak aktif 

raspberry flavor, sunset yellow lake, 

refined sugar carmoisine lake, 

Methylparaben, Chloroform spirit. 

 

-Nombor MAL 

MAL19861155AZ 

 

Pengilang 

Noripharma Sdn. Bhd 

Lot 5030, Jalan Teratai, 

5 ½ Mile Off Jalan Meru, 

41050 Klang, 

Selangor Darul Ehsan, Malaysia 

Pemegang Pendaftaran Produk 

Pahang Pharmacy Sdn Bhd 

Lot 5979, Jalan Teratai, 

5 ½ Mile Off Jalan Meru, 

41050 Klang 

Selangor Darul Ehsan, Malaysia 

Tarikh kemas kini RiMUP 

20/12/2023 

 

Nombor siri 
NPRA(R4/1)181223/00092 


